
Ди къуэш республикэхэм

КIуэкIуэ Казбек лэжьыгъэ хуэзащ       
КъБР-м егъэджэныгъэмрэ щIэныгъэмкIэ 
и министр Езауэ Анзоррэ Iэтащхьэм и 
чэнджэщэгъу Миронов Николайрэ. Ахэр 
тепсэлъыхьащ «ЛIы хъужьхэм я бынхэр» 
Iуэхур республикэм зэрыщыдэкIым. 

АР УФ-м и Президент Путин Владимир и 
унафэкIэ хэгъэгухэм къыщызэрагъэпэща 
«Хэкум и хъумакIуэхэр» фондым дэщIы -
гъуу, КIуэкIуэ Казбек и жэрдэмщ - дзэ Iуэху 
хэхам щыIэ щIалэхэм мэлыжьыхьым ще-
гъэжьауэ я бынхэм защIэгъэкъуэныр. Iуэ-
хур федеральнэ къулыкъущIэхэми ягу ири-
хьри, ди Iэтащхьэм къыдаIыгъащ, нэгъуэщI 

щIыналъэхэми щрагъэжьэну иужь итщ. 
Лэжьыгъэр яубзыхуащ, ар зи нэIэ щIэты-

нухэм я пщэрылъхэр ягъэбелджылы. Абы 
нэхъыбэу хэтыр курыт еджапIэхэращ. Класс 
уна фэщIу, психологыу, социальнэ лэ жьа-
кIуэу, школым и унафэщIым и къуэдзэу 
цIыху мини 5 пэрытщ зи гугъу тщIы Iуэхум. 
Ахэр дэтхэнэри къуажэхэм щолажьэ, дзэ 
Iуэху хэхам хэтхэм я бынхэр зыхуей-зы-
хуэныкъуэхэм кIэлъоплъ. ДяпэкIэ я му-
радщ къыхаха IэщIагъэлIхэр нэхъыфIу 
ягъэ хьэзырыну, ирагъэджэну. А псори я 
нэIэ щIэту щIыпIэ администрацэхэм цIыху 
щолажьэ «Хэкум и хъумакIуэхэр» фондым 
пыщIауэ.

Мы махуэхэм Псыхуабэ 
щрагъэжьэжащ «Мэшы-
къуэ-2023» зэхыхьэм хэта 
япэ гупыр. А Iуэхум зыкъ ра-
гъэ хьэлIат УФ-м и Феде-
ральнэ Зэхуэсым и Къэрал 
Думэм  и депутат Бондарен-
кэ Еле нэр э Ставрополь щIы-
налъэм и Правительствэм и 
унафэщIым и къуэдзэ, щIы-
налъэм финансхэмкIэ и ми-
нистр Калинченкэ Ларисэрэ.

КАЛИНЧЕНКЭ къыщып са-
лъэм щIалэгъуалэм фIы щIэ 
яхуищIащ Iуэхугъуэ пыу хы-
кIахэр къызэрыхалъхьэм, 
а быхэм хэкIыпIэ къызэрыхуа-
гъуэтым папщIэ. Министрым 
зэрыжиIамкIэ, щIалэгъуалэм           
утыку кърахьа жэрдэмхэм 
ящыщ зыбжанэ Ставрополь 
щIыналъэм щагъэзэщIэну я 
мурадщ.

- «Мэшыкъуэ» щIалэгъуалэ 
зэ хыхьэм фызэрыщыIэну пIа-
лъэр и кIэм нэблэгъащ, сэ 
къызолъытэ мыбы хэтахэм 
фи гъащIэм зихъуэжыну. Фэ 
ныбжьэгъущIэ куэд, акъы-
лэгъу къывдэхъухэр къэвгъуэ-
там имызакъуэу, куэд къэф-
щIащ, фи щIэныгъэм хэвгъэ-
хъуащ. ЕгъэджакIуэхэм щхьэ-
хуэу фIыщIэ яхуэсщIынут: 
абы хэм яхузэфIэкIащ Iуэху-
гъуэ куэдым и купщIэр къа-
лъагъуу, и хэкIыпIэу щыIэхэри 
къыхалъхьэн. Сэ сыхуейщ мы 
зэхыхьэр гъэщIэгъуэн зыщIа 
дэтхэнэми фIыщIэ фхуэсщIы-
ну, - жиIащ Ларисэ.

Я махуэм
зыхуагъэхьэзыр

КЪЭРЭШЕЙ-ШЭРДЖЭС. Республикэм 
и махуэр щагъэлъапIэкIэ иджы япэу 
Къэрэшей-Шэрджэсым щекIуэкIынущ 
«Кавказым - мамырыгъэ» зыфIаща 
фестиваль.

 КЪЭРЭШЕЙ-Шэрджэс Республикэм, 
Черкесск къалэм я махуэр зэрагъэлъэпIэ-
нум, гъуазджэмкIэ фестивалыр зэрекIуэ-
кIынум щытепсэлъыхьащ КъШР-м и Пра-
вительствэм и УнафэщI Аргун Мурат и 
тхьэмадэу екIуэкIа зэIущIэм. 

Фестивалым къэралым и щIыналъэхэм 
язым илъэс къэс щызэхуешэс цIыхубэ 
гъуаз джэм и IэпщIэлъапщIэхэр. ЗэIэпах 
кубо кыр Къэрэшей-Шэрджэс Республикэм           
къратащ дызэрыт илъэсым. ФокIадэм и 14 
- 15-хэм екIуэкIыну фестивалым КИФЩI-
мрэ Ипщэ федеральнэ округымрэ я щIы-
налъэхэм, Осетие Ипщэм, Абхъазым,       
ДНР-м, ЛНР-м, Херсон, Запорожье област-
хэм я лIыкIуэхэр хэтынущ.

 Къэрэшей-Шэрджэсым и Iэтащхьэ Тем-
резов Рашид Iэ щIидзащ республикэмрэ 
къалэмрэ я махуэм хуэгъэпса гуфIэгъуэ 
Iуэхухэр фокIадэм и 15 - 16-хэм зэрекIуэкIы-
нум. 

Адыгэ кхъуейм и махуэщI

АДЫГЕЙ. Республикэм и лъэпкъхэм я 
щэнхабзэм зыщагъэгъуазэ, адыгэ кхъуей 
цIэрыIуэр зыIуагъахуэ хъунущ фокIадэм 
и 16 - 17-хэм.

А МАХУЭХЭМ Адыгейм и Мейкъуапэ 
 районым и Дахэ тафэм щызэхуэсынухэм 
къапоплъэ кхъуейр зыгъэхьэзырхэм я жар-
мыкIэр, нэгузегъэужьхэр, саугъэтхэр ща-
гъэува зэхьэзэхуэхэр. Щыгъуазэ защIынущ 

КъБР-м и Iэтащхьэр лэ жьыгъэ IуэхукIэ 
яхуэзащ республикэм и Правительствэм 
и УнафэщIым и къуэ дзэ Хъубий Маратрэ 
щIыналъэм узыншагъэр хъумэнымкIэ и 
министр Къалэбатэ Рустамрэ. ЗэIущIэм 
щытепсэлъыхьащ узын шагъэр хъумэ-
нымкIэ IэнатIэм цIы ху хэм япэ дэIэпыкъ-
уныгъэхэр щыхуащIэ и IуэхущIапIэхэр 
къэгъэщIэрэщIэжынымкIэ зэфIагъэкIа-
хэмрэ къапэщылъхэмрэ.

И ГУГЪУ ящIащ Iуащхьэмахуэ жыла-
гъуэм къыщрагъэжьа сымаджэщымрэ, Ку-
ба, Кэнжэ къуажэхэм дащIыхь амбулато рэ-
хэм я ухуэныгъэхэр здынэсамрэ. Ап хуэдэу 
къытеувыIащ Джэрмэншык, Чыщбалъкъ, 

Кот ляревскэ, Аруан, Янтарнэ, Урожайнэ 
 къуажэхэм я амбулаторэхэмрэ район полик-
ли никэхэм я къудамиблымрэ зэгъэ пэщы-
жы  ныгъэхэр зэрыщрагъэкIуэ кIым. ЗэIу-
щIэм щытепсэлъыхьащ УФ-м и Правитель-
ствэм федеральнэ бюджетым къы хэкIыу 
республикэм къыхуиутIыпща сом мел уани 
173-рэ къызэрагъэсэбэпынум. Псалъэм  
 пап щIэ, абы щыщ Iыхьэ гуэр хухахынущ ме-
дицинэ IуэхущIапIэхэр зыхуэныкъуэ Iэ мэ п-
сымэхэмкIэ ирикъуу къызэгъэ пэ щы ным. 
КъищынэмыщIауэ, зи гугъу ящIа Iуэху  хэм 
ящыщщ Республикэ клиникэ сы ма джэщым 
хэтыну «ДэIэпыкъуэгъу псын щIэм» и къуда-
мэм и ухуэныгъэр къыщрагъэ жьэнумрэ сы-
маджэщ пщIантIэр зэIузэпэщ щIынымрэ.

ЗэхъуэкIыныгъэхэр щы-
куэдщ ди гъащIэм. Апхуэ дэу 
мы гъэм фокIадэм и 1-м 
къыщыщIэдзауэ мардэ-
щIэхэм тоувэ къэралым щы-
лажьэ спорт школхэр. Ахэр 
егъэджэныгъэ щы зэфIах 
Iуэ хущIапIэхэм хуагъэдэ-
нущ, сабийхэм ядэлажьэ 
гъэ сакIуэхэр, тренерхэр пе-
дагогикэ IэщIагъэлIу къа-
лъытэнущ. А Iуэхугъуэ-
щIэхэм ятеухуауэ феде-
ральнэ хабзэхэм халъхьа       
зэхъуэкIыныгъэхэр иджыб-
лагъэ хэIущIыIу ящIащ. 

 А IУЭХУ бгъэдыхьэкIэщIэм 
фIы куэд кърикIуэну хуагъэ-
фащэ. Апхуэдэу педагогикэ 
лэжьакIуэу дяпэкIэ къалъытэ-
ну тренерхэм школ егъэ-
джакIуэхэм яIэ хабзэ со-
циальнэ шэсыпIэхэр ягъуэты-
нущ: я улахуэм хэхъуэнущ, 
илъэс къэс хухах зыгъэпсэ- 
х угъуэ зэманыр нэхъыбэ хъу-
нущ, аттестацэхэм нэхъ лъэ-
пощхьэпоуншэу пхыкIынущ. 
Къэрал унафэщIхэм зэры-
жаIэмкIэ, спортым дихьэх 
ныбжьыщIэхэми я Iуэхур нэхъ 
дэкIынущ, апхуэдэу хъумэ. 
ЗыщагъасэкIэ, нэхъ Iэма-
лыфI хэр ягъуэтынущ, лэ-
жьыгъэр къызэрызэгъэпэща 
хаб зэхэри ефIэкIуэнущ. Абы-

Къэралым и зэфIэкI псори иджыпсу ирехьэлIэ сабийхэм 
я зыгъэпсэхупIэ, я узыншагъэр щрагъэфIакIуэ нэхъыбэ  
зэман кIэщIым къриубыдэу ухуэным. «Сабийхэмрэ щIалэ-
гъуалэмрэ я еджэныгъэр, я зыгъэпсэхугъуэр, я узынша-
гъэр егъэфIэкIуэныр зыхуей хуэзэу къызэгъэпэщын» 
къэрал проектым хиубыдэу мы гъэм а Iуэхум хухахащ сом 
зы мелард.

АПХУЭДЭ мылъку зыхухахахэм яхэхуащ а Iуэхум теухуауэ 
ирагъэкIуэкIа зэхьэзэхуэм щытекIуа щIыналъэ 16-р: Къэбэр-
дей-Балъкъэрыр, Осетие Ищхъэрэ - Аланиер, Дагъыстэныр, 
Бурятиер, Тэтэрстэныр, Ставрополь крайр, Волгоград, Кали-
нинград, Кемеровэ, Курган, Ленинград, Омск, Рязань, Са-
марэ, Свердловск, Челябинск областхэр.

Къэрал мылъкумкIэ яухуэнущ сабий зы минрэ щитхурэ 
зыщIэхуэну унэ 40. Абы и фIыгъэкIэ гъэмахуэ зыгъэпсэху-
гъуэхэм ирихьэлIэу сабий мини 7,5-м зыхуей хуэзэу за-
гъэпсэхуну Iэмал ягъуэтынущ.

Урысейм и Президент Путин Владимир апхуэдэу Iэ щIи-
дзащ къыдэкIуэтей щIэблэр лэжьыгъэм пщIэ хуащIу гъэсэн 
зэрыхуеймкIэ унафэм. Абы къыщыгъэлъэгъуащ щIэблэр 
егъэджэнымрэ гъэсэнымрэ къэрал, жылагъуэ Iуэху нэ-
хъыщхьэу щытын зэрыхуеймрэ къалэныр еджапIэхэм я пщэм 
зэрыдэхуэмрэ. ЕджапIэхэм щаубзыху программэ щхьэхуэхэм 
тету дэтхэнэ зы еджакIуэри гъэсэныгъэмкIэ мыхьэнэ ин зиIэ 
цIыхубэ лэжьыгъэхэм хэтын хуейуэ унафэм къегъэув.

 Мыбдежым къэлъытапхъэщ - сыт хуэдэ лэжьыгъэри сабий-
хэмрэ щIалэгъуалэмрэ я ныбжьым, я зэфIэкIым тещIыхьауэ 
щытынущ. ШколакIуэхэр лэжьыгъэмрэ IэщIагъэмрэ хэзы-
гъэгъуазэ программэхэр ЕгъэджэныгъэмкIэ министерствэ-
хэм я нэIэм щIэту убзыхун зэрыхуейри къыщыгъэлъэгъуащ 
унафэм.

ШЭРЭДЖ Дисэ. 

КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

ЗэфIагъэкIахэмрэ къапэщытхэмрэ

Я нэIэ щIэтщ

 КъБР-м и Iэтащхьэ КIуэкIуэ Казбек яIущIащ я щхьэ IуэхукIэ зыкъыхуэзыгъэзахэм. 

МЫЛЪКУ и лъэныкъуэкIэ щытыкIэ гугъум ихуа, узыншагъэкIэ сэкъат зиIэ сабийхэм я 
адэ-анэхэрщ япэу УнафэщIым IущIар. КъинэмыщIауэ, республикэм и Iэтащхьэр арэзы 
 техъуащ дзэ Iуэху хэхам хэт щIалэм и Iыхьлыхэм зыкъызэрыхуагъэза лъэIум. Адрейхэр еп-
хат КъБР-м псэукIэр щегъэфIэкIуа зэрыхъунум.   

ЦIыхухэм зыщIыхуагъэза лъэIу псори гъэзэщIа хъун папщIэ, КIуэкIуэ Казбек Iуэхухэр 
зэфIэзыхыпхъэхэм унафэ пыухыкIахэр яхуищIащ. 

 Абы и псалъэхэм къыпи-
щащ Бондаренкэ Еленэ.

- «Мэшыкъуэ» зэхыхьэр сигу 
ирохь, илъэс къэси сфIэфIу 
сыкъокIуэ. Гу зылъыстаращи, 
мы зэхыхьэр илъэс къэс 
 нэхъыфI мэхъу, зеужь. Зызы-
м ы хъуэжыр зыщ - мыбы щы-

зэхуэс щIалэгъуалэр хэкуп-
сэщ, ныбжьэгъугъэр зыгъэ-
лъапIэу зи мурадхэр гъащIэм 
хэзыпщэфщ. Мы гъэм ди къэ-
ралым ЕгъэджакIуэмрэ унэ-
тIа кIуэмрэ я илъэсу зэрыща-
гъэувам къыхэкIыу, щIалэ-
гъуалэ зэхыхьэм щызэхуашэ-

сар къыдэкIуэтей щIэблэр 
зы гъасэмрэ щIэныгъэ езы-
тым рэщ. Си фIэщ мэхъу мы-
бы зэманыр пщIэншэу зэры-
щыв мыгъэкIуар. Фыкъэмыу-
выIэу зывужь. Мурадхэр 
 зы хуэвгъэуви, ар зэры зэв -
гъэхъулIэнум фыхущIэкъу. 

Фи зэфIэкIым шэч къытев-
мыхьэу фыпсэу, феужьэрэкI,- 
жиIащ депутатым.

Псалъэ гуапэкIэ щIалэгъуа-
лэм захуигъэзащ «Мэшы-
къуэ» щIалэгъуалэ зэхыхьэм 
и унафэщI Пальцев Иван.

- Мы гъэм «Мэшыкъуэ» 
къэкIуэну хуейуэ цIыху мини 
8-м тхыгъэ къытхуагъэхьат, 
ап хуэдиз зэи диIакъым. Ди 
зэхыхьэм и мыхьэнэ нэхъыщ-
хьэм - къэкIуэнум хуэлэжьэ-
нум - фрищыхьэтщ. Егъэджа-
кIуэхэмрэ унэтIакIуэхэмрэ фи 
пщэм къалэнышхуэ дэлъщ, а 
Iуэхум къару, зэман ин зэ-
рытевгъэкIуадэм дыщыгъуа-
зэщи, абы папщIэ пщIэшхуэ 
фхудощI. Ди гуапэщ фи 
IэщIагъэр евгъэфIэкIуэн му-
рад дахэ фызэриIэр, - жиIащ 
Иван.

Япэ Iыхьэр щызэхуащIы-
жым иращIэкIа пшыхьым зи 
лэжьыгъэр нэхъыфIу къа-
лъытахэр щагъэнэIуащ. Ныб-
жьыщIэ 17-м сом мелуани 
5,8-рэ иратынущ я мурадхэр 
зрагъэхъулIэн папщIэ. Къи-
щынэмыщIауэ, щIалэгъуа-
лэм щыщу нэхъ жыджэрхэм, 
Iуэхугъуэ зэмылIэужьы гъуэ-
хэмкIэ къыхэжаныкIахэм  ты-
гъэ хуащIащ. 

ЩОМАХУЭ Залинэ.

хэм ятещIыхьа зэхъуэ кIы-
ныгъэхэр зэрыт, Iуэху зе-
хьэкIэщIэхэр щызэпкърыха 
дэфтэрищэхэр къащтащ. 

КъинэмыщIауэ, Iуэхугъуэ-
щIэхэр ятещIыхьауэ щыты-
нущ бжыгъэр зи лъабжьэ тех-
нологие пэрытхэм. Абы зэ-
пищIэнущ къэралым и щIы-

налъэхэм щыIэ апхуэдэ 
IэухущIапIэ псори, дэтхэнэми 
щекIуэкI лэжьыгъэри Iэна-
тIэм пэрыт IэщIагъэлIхэм яб-
гъэдэлъ зэфIэкIри наIуэ къи-
щIу. Аращи, Iэмал ягъуэты-
нущ спорт школ къэси, абы 
щы лажьэ дэтхэнэ тренерми я 
лэжьыгъэр, абы кърикIуэ-

хэмрэ къит хъерхэмрэ ялъа-
гъужыну. Зэрыщыту къапщ-
тэмэ, сабий-ныбжьыщIэ 
спорт IэнатIэм иIэ щытыкIэм, 
абы къэралым зэрызыщи-
ужьымрэ Iуэхум хэлъ лъэ-
пощхьэпохэмрэ укIэлъып-
лъыфынущ, нэхъ тыншу еб-
гъэфIэкIуэфынущ. 

Спортым, физкультурэм, 
егъэджэныгъэм ехьэлIа хаб-
зэхэм зэхъуэкIыныгъэхэр щы-
халъхьар иджыблагъэми, 
къэ ралым щылажьэ спорт 
школхэм я IэщIагъэлIхэм 
ящыщ куэдым нэхъ пасэу 
ягъуэтащ «педагог-тренер» 
цIэр. Нобэ ди Урысейм Феде-
рацэм щыIэ спорт зэгухьэны-
гъэу мини 5-м щIигъум я 
нэIэм щIэтщ IуэхущIапIэ мин 
53-м нэс. Абыхэм йокIуалIэ 
спортым дихьэх цIыху мелуа-
ни 3-м щIигъу, гъэсакIуэхэу 
мин  90-м щIигъу щолажьэ. 
Ахэр егъэджакIуэ IэщIагъэлIу 
 ялъытэ. Спорт IуэхущIапIэхэм 
ящыщ куэдми егъэджэныгъэ 
IэнатIэу зэрыщытым щыхьэт 
те хъуэ лицензэхэр зрагъэ-
гъуэтащ. 

Иджы, хабзэхэм халъхьа зэ-
хъуэкIыныгъэхэр къэплъы-
тэмэ, щIэблэр спортымрэ 
физ культурэмрэ нэхъри де-
гъэхьэхыным, ныбжьыщIэхэр 
гъащIэ узыншэм хуэущии-
ным ехьэлIа лэжьыгъэ псори 
нэхъ тэрэзу зэфIахынущ. Я 
Iуэхур нэхъ дэкIынущ мар-
дэщIэхэм теувэ IуэхущIапIэхэ-
ми абыхэм щылажьэ IэщIа-
гъэлIхэми. А псори зыхуэу-
нэтIыжар щIэблэ узыншэ ди 
къэралым къитэджэнырщ. 

 КЪАРДЭН  Маритэ. 

Адыгейм и лъэпкъхэм я щэнхабзэ къулейм. 
А псоми къадэкIуэу лъэпкъ фащэхэр 
ягъэлъэгъуэнущ. Махуэшхуэр иухынущ 
адыгэ джэгукIэ. 

Зэреджэну тхылъхэр ирет

СЫХЪУМ. Урысей Федерацэм Егъэджэ-
ныгъэмкIэ и министерствэм Абхъазым и 
школхэм яритынущ зэреджэну тхылъ 
мин 33-м нэблагъэ. 

МИНИСТЕРСТВЭМ 8 - 9-нэ классхэм 
зэрыщеджэ тхылъхэм я ещанэ Iыхьэр аб-
хъаз школхэм яIэригъэхьащ. Псори зэхэту 
республикэм яритынущ урысыбзэр, лите-
ратурэр, алгебрэр, Урысейм и тхыдэр зэра-
джыну тхылъ 32748-рэ.

Къыхэдгъэщынщи, 2022 гъэм 1 - 7-нэ 
классхэм папщIэ зэреджэну тхылъ мини 
160-рэ, 10 - 11-нэ классхэм щIэсхэм папщIэ 
- мин 34-рэ иратащ. АбыкIэ къызэрагъэпэ-
щащ курыт еджапIэхэм я школакIуэхэм я 
процент 85-р. Псори зэхэту Абхъазым Iэра-
гъэхьащ сом мелуан 82-рэ и уасэ зэреджэ 
тхылъ мини 195-м щIигъу.   

УЭРДОКЪУЭ  Женя.

Япэ зэхыхьэгъуэр яухащ

Гулъытэхэм  къахохъуэ

Унафэ пыухыкIахэр яхуищIащ

МардэщIэхэм тоувэ

2023 гъэм и етIуанэ илъэс ныкъуэм щIэджы-
кIакIуэхэм  яIэ рыхьэну газет хэмрэ журналхэмрэ Iэ 
щы щIадз зэманыр иухащ. АрщхьэкIэ къыкIэ-
рыхуахэм нэхъ кIасэу ахэр хуа хьынущ, и пщIэр 
дызыхуэкIуэ махуэ гъунэгъу хэм щIатмэ. 

Мази 3-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 409-рэ 

 кIэ пIейкIэ 95-рэ;
фэ езым пощтым къыщыфщтэжынумэ - сом 372-

рэ кIэпейкIэ 51-рэ.
Ди индексыр П 5894

ПщIэ зыхуэтщI щIэджыкIакIуэхэ!

Мэшыкъуэ-2023

Командэхэр

1. «Мэшыкъуэ-КМВ»
2. «Спартак-Налшык»
3. «Астрахань»
4. «Легион» 
5. «Алания-2» 
6. «Победа» 
7. «Динамо-2» 

АПХУЭДЭУИ гулъытэ 
 хуащIу зрагъэщIащ сабий-
хэр къезышэкIынухэр а 

Урысей гвардием иригъэкIуэкI «Фэеплъыр  дохъумэ» 
акцэм Къэбэрдей-Балъкър Республикэми щыпащэ. 

УРЫСЕЙ гвардием Налшык щиIэ, ведомствэм хэмыт и 
хъумакIуэ къудамэм и лэжьакIуэхэм  къалэм дэт школхэм 
язым къедза щIыпIэм деж щыгъэува, Сэлэт мыцIыхум и 
фэеплъыр зыхуей хуагъэзащ.

НКВД-м и 11-нэ дивизэм и 278-нэ полкым и зауэ лIитI 
мыбдежым щыхэкIуэдащ, 1942 гъэм, Налшык къалэр 
нэмыцэ-фашист зэрыпхъуакIуэхэм ща хъумэу. Росгвар-
дейцхэм фэеплъыр ягъэкъэбзащ, къегъэщIылIа щIыпIэр 
зэщIакъуащ. 

- Хэку зауэшхуэр щекIуэкIым хэкIуэда сэлэтхэр щы-
щIалъ хьа щIыпIэ куэдым кIэлъыплъын хуейщ. Ар зыма-
щIэщ ди дежкIэ, абыхэм я лIыгъэм и фэеплъу ди пщэ 
къыдэхуэм елъытауэ, - жиIащ акцэм хэта, Налшык къа-
лэм щыIэ ведомствэм хэмыт  хъумакIуэ къудамэм и 
лэжьакIуэ, полицэм и сержант нэхъыщIэ Къарей Рашид.   

ДЫГУЛЫБГЪУ  Жантинэ. 

«Къаплъэнхэм я саммит» 
зэIущIэу 2010 гъэм Санкт- 
Петербург щекIуэкIам къы-
щащтат 2010 - 2023 гъэхэм 
ятещIыхьа программэр, а 
пIалъэм къриубыдэу зи 
 гугъу тщIы псэущхьэ те-
лъыджэхэм ящыщу дэнэ 
лъэны къуэкIи щыIэхэм я 
бжыгъэр тIукIэ гъэбэ-
гъуэжын зэры хуейм хуэ-
гъэзар. 

КЪЫХЭГЪЭЩЫПХЪЭЩ, 
къап  лъэнхэр узэщакIуэ мы-
хъун хьэкIэкхъуэкIэу хабзэ-
гъэув тхылъ зыбжанэм зэры-
ратхари. Псалъэм папщIэ, а 
Iуэхум теухуа сатырхэр 
ярытщ Псэущхьэхэр хъу-
мэнымкIэ дунейпсо зэ-
гухьэныгъэм и дэф тэрми 
УФ-м и Тхылъ Плъы жьми. 

Мыдрейуэ, къаплъэнхэм 
ещэ  кIуэныр дэнэ щIыпIи 
щы зэ пыгъэуным ехьэлIа ха-
бзэр 1947 гъэ лъандэрэ ЩIы 
Хъурейм тет къэрал псоми 
(ахэр щыпсэухэм) щызо -
кIуэ. 

Ди жагъуэ зэрыхъущи, 

Ткаченкэ Андрей и цIэр 
зезыхьэ  сурэтыщI гъуазджэ-
хэмкIэ музейм щагъэлъа-
гъуэ Москва щыпсэуа, илъэс 
зыбжанэ ипэкIэ ди рес-
публикэм къэIэпхъуэжа, 
 УФ-м и СурэтыщIхэм я зэ-
гухьэныгъэм хэт, усакIуэ, 
альпинисткэ Загорская Ма-
рие и лэжьыгъэхэр щызэ-
хуэхьэса «Мой сон - жизнь» 
выставкэр. Ар къызэрагъэ-
пэщащ УФ-м и Сурэ тыщI- 
хэм я зэгухьэныгъэм ху-
дожникыр зэрыхыхьэрэ 
илъэс 55-рэ зэрырикъум и 
щIыхькIэ. КъыжыIапхъэщ, 
Ма рие и выставкэ Налшык 
еплIанэу  зэрыщагъэлъа-
гъуэр. 

ВЫСТАВКЭР къыщызэIуа-
хым зыкърезыгъэхьэлIахэм 
 Марие и щхьэгъусэр гитарэ 
яхуеуащ, сурэтыщIым и пса-

Куржы уэрэджыIакIуэ, 
ком  позитор цIэрыIуэ, лъэпкъ 
макъамэ Iэмэпсымэ зэ-
мылIэужьыгъуэхэм хуэ  Iэ-
кIуэлъакIуэ Кенчеашвили 
Давид (Дато) зэфIэкI зиIэ 
«Мегогреби» ансамблым и 
музыкантхэм я гъусэу Нал-
шык Профсоюзхэм щэн-        
хабзэмкIэ я уардэунэм 
шыщ хьэуIум и 17-м щитащ 
«Сила звука Кавказа» кон-
церт гукъинэжыр. Ар къы-
зэригъэпэщащ щэнхабзэ 
жэрдэмхэмкIэ «Кавказский 
Дом» центрым. 

КЪЫХЭГЪЭЩЫПХЪЭЩ, 
куэд щIауэ республикэм ис-
хэр зыпэплъэ артистыр япэ 
дыдэу Налшык къызэры-
кIуар. Пшыхьыр иригъэ кIуэ-
кIащ Профсоюзхэм щэнхаб-
зэмкIэ я унэм и режиссёр нэ-
хъыщхьэ Гумэ Маринэ. 

Давид игъэзэщIащ куэ-
дым фIыуэ ялъэгъуа и уэ-
рэдхэр, зэхуэсахэр дежьууэ. 
Ар ящыщщ едаIуэ пэтми зи 
уэрэдхэмрэ макъымрэ яIэ-
щIэмыужагъуэ артистхэм. 
КъэщIэгъуейщ абы и щэхур: 
уэрэджыIакIуэм бгъэдэлъ зэ-
фIэкIра е и уэрэдхэм лъэпкъ 
макъамэр зэрыхэухуэнар 
ара?! ФIэщщIыгъуейщ зыгуэ-
рым а упщIэм нэсу жэуап 
 хуетыну. УэрэджыIакIуэм и 
гъусэу макъамэ Iэмэпсымэ 
зэмылIэужьыгъуэхэм еуа и 
лэжьэгъухэм пшыхьыр нэ хъ-
ри ягъэдэхащ. Ахэр дудук еуэ 
Одзелашвили Леван, бас ги-
тарист Кечакмадзе Зазэ, бэ-
рэбэнауэ Чабаашвили Сосо, 
пшынауэ Жанашвили Алудэ, 
пандур еуахэу Курхули Геор-
гий, Гудушаури Яго, Маза-
нашвили Георгий сымэщ. 
Куржы уэрэдхэм къарыкIыр 
ямыщIэми, щэнхабзэр бзэ 
лей зэрыхуэмыныкъуэм и 
щыхьэту, макъамэ пшыхь 
 гуапэм зыкърезыгъэхьэлIа-
хэм а уэрэдхэр ягу зэры ды-
хьэр IупщIт. Псом хуэмыдэу 
гуапэ ящыхъуащ Давид и 
 репертуарым адыгэхэм ттеу-
хуа уэрэди зэрыхигъэхьар. 
Артистым и тыгъэр концер-
тым щигъэзэщIащ икIи ар 
псоми ягу дыхьащ. Куржым и 
мызакъуэу, щIыналъэ куэ-
дым къыщацIыхуауэ щIэуп-
щIэш хуэ иIэщ Дато игъэза-
щIэ цIыхубэ уэрэдхэмрэ ма-
къамэхэмрэ. Дуней псом, 

Ткаченкэ Андрей и цIэр
Гъэлъэгъуэныгъэхэр

ГъащIэр зи пщIыхь
лъэхэр зыщIэлъ уэрэдыр 
жиIэу. 

Гъэлъэгъуэныгъэм ха-
гъэхьащ Загорская Марие 
иужьрей илъэсым къриу-
быдэу ищIа сурэтхэр. Езым 
зэрыжиIэмкIэ, абы и су рэтхэм 
къыщигъэлъэгъуэжащ и 
пщIыхь щхъуэкIэп лъы кIэ хэм-
рэ и хъуэпсапIэхэмрэ. Абыхэм 
къощ художникым  гъащIэр 
фIыуэ зэрилъагъур, щIыуэп-
сым лъагъуныгъэ мы кIуэщI 
зэрыхуиIэр. Выставкэм ха-
гъэхьа лэжьыгъэхэр зылъэ-

гъуахэм гу лъатащ Загорскэм 
гъуазджэмкIэ иIэ зэфIэкIыр 
зэрыгъэщIэгъуэныщэм, ар 
щIэ куэдым зэрытегушхуэм. 
Къапщтэмэ, Марие и натюр-
мортхэр нэр зыгъэгуфIэщ.

Налшык щхьэусыгъуэ гуэр-
кIэ къэкIуэн хуей хъуат Марие: 
шы спортымкIэ паралимп зэ-
гухьэныгъэм зэрыхэтым къы-
хэкIыу, нэхъапэIуэкIэ пIалъэ 
кIыхькIэ Москва «ибгынэртэ-
къым», ауэ и щхьэгъусэ Ми-
хаил Налшык къэIэпхъуэн 
 хуей хъуати, фэтэр къащтат. 

ПсэупIэр къыщыхахым нэ-
хъыбэу зытращIыхьар щхьэ-
гъубжэм укъыдэплъмэ даха-
гъэм Iуплъэну зэрыхуейрт, 
сурэтыщIым, усакIуэм я 
 деж кIэ абы мыхьэнэшхуэ          
иIэщи. Иужьым, 2013 гъэм 
зэщ хьэгъусэхэр къэIэпхъуэ-            
пащ, ди щIыналъэр ягу ды-
хьэри. Хьэуар щыкъабзэ 
Къэбэрдей-Балъкъэрым къы-
зэ  рыIэпхъуэрэ ди щIына- 
лъэм и бгы уардэхэм сурэт 
щIэщыгъуэхэр къыщохъулIэр. 
Абы къелъытэ псом хуэмы-

дэу Ищхъэрэ Кавказым и 
 щIыналъэхэм (Аушыджэр, 
Балъкъэр Ипщэ къуажэхэм, 
Налшык къалэм, Джилы-Су) 
сурэт щIыным ехьэлIа гу-
къыдэж кърату. 

Норвегием, Франджым, Из-
раилым, Англием щыпсэууэ 
абы и сурэтхэм дихьэххэм 
 зэ хуахьэсауэ яхъумэ Булгаков 
Михаил, Маркес Габриэль я 
тхыгъэхэм художникым яхуи-
щIа лэжьыгъэхэр. Загорская 
Марие Налшык и мызакъуэу, 
Урысейм и щIыпIэ куэдым 
къыщызэрагъэпэщ выстав-
кэхэм зэпымыууэ жыджэру 
хэтщ. Пшыхь гуапэр и 
щыхьэтщ лъэпкъхэм я зэныб-
жьэгъугъэмрэ яку дэлъ 
зэпыщIэныгъэмрэ.

БЖЬЫХЬЭЛI Розэ. 
Сурэтхэр

Къарей  Элинэ трихащ. 

 Европэм и щIыпIэ куэдым 
концертхэр щызыт артистым 
а уэрэдыр щыжиIэкIэ зымы-
щIэхэм ди лъэпкъыр зэрари-
гъэцIыхур уасэншэщ. 

Куржым и макъ нэхъ гуа-
кIуэ дыдэ зиIэу къалъытэр 
Кенчеашвили Давидщ. Ар 
мызэ-мытIэу  хъуащ «Илъэ-
сым и уэрэ джы IакIуэ» икIи 
фестиваль зыбжанэм я лау-
реатщ. Дато цIэ леймкIэ          
къацIыхуа уэ рэджыIакIуэм и 
уэрэдхэм  ИнтернетымкIэ 
цIыху мелуанхэр йоплъ, и 
концертхэм цIыху мин бжы-
гъэхэр зэ хуешэс, тIысыпIэ 
имыIэжу икIи кърихьэлIахэр 
къэтэ джурэ и уэрэдхэм 
дожьу, артистым пщIэ зэ-
рыхуащIыр къагъэлъагъуэу. 
Уэрэ джы IакIуэм и ныбжьым 
тепщIыхь мэ, мащIэщ илъэс 
40 ири мыкъуам ап хуэ дэ 
зэфIэкI щызригъэхъу лIэфыр. 
Къэбгъэлъагъуэмэ, Дато и 
лэ жьыгъэхэм ящыщщ Кум-
сиашвили Теонэ и псалъэмрэ 
макъамэмрэ зы щIэлъ, абы и 
фэеплъ «Иори» («Река Ио-
ри») уэрэдыр. АтIэ, ма зитхум 
къриубыдэу цIыху  мелуан  
ныкъуэм хуэдиз еп лъат, 
едэIуат абы икIи а бжыгъэм 
махуэ къэс хэхъуэ зэ пытщ. 

Кенчеашвили Давид щы-
сабийм, и адэм хуэдэу дзэм 
къулыкъу щищIэну, хабзэ-
хъумэ IэнатIэхэм я лэжьакIуэ 
хъуну щIэхъуэпсырт. Ауэ, 
къыдэкIуэтейри къыгу рыIуащ 

макъамэ гъуазджэм къы-
зэрыхуигъэщIар, утыкур Iэ-
щIыб зэрыхуэмыщIынур. 
Езым зэрыжиIэмкIэ, Гонаш-
вили Гамлетрэ Татараидзе 
Лелэрэ я уэрэдхэм щIапIы-
кIащ икIи абыхэм я макъыр 
зыхилъхьэ щыIэкъым. Дато  и 
унафэм щIэтщ «Таоба»  
 са бий IуэрыIуатэ ансамб лыр. 
Гупыр мызэ-мытIэу щыте-           
кIуащ дунейпсо зэ пеуэ зыб-
жанэм. Болгарием ще кIуэкIа 
«Золотой Орфей» зэ хьэ-
зэхуэм Гран-при саугъэ тыр, 
дыщэ медалыр, Iуэ ры Iуа-
тэмкIэ дунейпсо академием 
и саугъэт хэхар, щIыхь тхылъ-
хэр къыщихьащ.

Артистым Налшык и щыпэ 
къакIуэти куэд зэхуишэсат 
жыпIэнт, ауэ, къызэ ры щIэ-
кIымкIэ, пшыхьым зыкъра-
гъэхьэлIат Тбилиси, Батуми, 
Сыхъум, Владикавказ, нэ-
гъуэщI щIыпIэхэм къикIахэм. 
Концерт нэужьми артис тыр 
яутIыпщыжыну ягу пы-
кIыртэкъым. Хэти абы епсэ-
лъэну, хэти и гъусэу сурэт 
зытригъэхыну хуейт. Хэ-              
гъэ рейхэм артистым жра-
Iащ иджыри Налшык къыт-
ригъэзэну зэрагуапэр икIи 
абы зэрыпэплъэнур. Пшы-
хьыр и щыхьэтщ лъэпкъ-              
хэм я зэ ныбжьэгъугъэмрэ яку 
дэлъ зэпыщIэныгъэмрэ.

ТЕКIУЖЬ  Заретэ.
Сурэтыр  Къарей  Элинэ 

трихащ.

КъыщIамыгъуаIами
   нэхъыфIт

«Астрахань» (Астрахань) - «Спартак-Налшык» (Нал-
шык) - 1:0 (0:0). Астрахань. Колосовым и цIэр зезыхьэ 
стадион. ШыщхьэуIум и 7-м. ЦIыху 540-рэ еплъащ. 

Судьяхэр: Коваленкэ (Къэзан), Габагков (Владикавказ), 
Нередькэ (Краснодар). 

«Астрахань»: Ямпольский, Царёв (Логачёв, 78), Са-
муэль, Владимиров, Ламанов (Иванников, 75), Карпов (Зо-
лотаренкэ, 62), Коробов (Пустозёров, 62), Иванченкэ (Полу-
шин, 62). Атти-Байебэ, Берснёв, Пачо.

«Спартак-Налшык»: Къумыкъу, Молэмусэ, Гъуэгузо-
къуэ, Березов, Далиев, Хьэшыр, Топурие, Торосян (Жанго-
разов, 68), Селяев (ХьэцIыкIу, 70), Масленников (Блий, 83), 
ЛIуп (Котов, 70). 

Топыр дигъэкIащ: Берснёвым, 90+3 (1:0). 
Дагъуэ къыхуащIащ: Гъуэгузокъуэм, Далиевым, Атти-

Байебэ, Масленниковым, Молэмусэм, Хьэшырым.
Дагъыстэным и командэхэу Мэхъэчкъалэ и «Динамо-2»-

мрэ Хасавюрт и «Победа»-мрэ иужь джэгугъуитIым щыха-
гъэщIа иужькIэ «Спартак-Налшыкым» и футболистхэри 
абы дэщIхэри гукъыдэж хъарзынэ яIэу Астрахань ежьат, 
Урысей Федерацэм футболымкIэ и етIуанэ лигэм и «Б» 
дивизионым и ЕтIуанэ гупым щекIуэкI зэхьэзэхуэм къы хы-
хьагъащIэ «Астрахань»-ми текIуэну щыгугъыу. АрщхьэкIэ 
хэгъэрейхэм я мурадыр нэгъуэщIт.

Зэгуэрым премьер-лигэм щыджэгуауэ Налшык икIа 
хьэрхуэрэгъу цIэрыIуэм зыкIи къыпикIуэтыну загъэхьэ-
зырыртэкъым астраханьдэсхэм. Щыгъуазэу къыщIэкIынут 
и цIэм фIэкIа хьэщIэхэм къазэрыхэмынэжар икIи хэгъэщIэ-
гъуей зэрымыхъунур. Дауи, аращ къызыхэкIар япэ дакъи-
къэхэм щегъэжьауэ хэгъэрейхэр ерыщу зэребгъэрыкIуар. 
Ахэр апхуэдизу лъэщу ипэкIэ кIуатэрти, епщыкIутхуанэ да-
къикъэм ирихьэлIэу ди гуащхьэхъумэхэу Гъуэгузокъуэмрэ 
Далиевымрэ судьям дагъуэ зырыз къахуищIащ, футбол 
хабзэр къызэпаудурэ я хьэрхуэрэгъухэр къызэрагъэувыIэм 
къыхэкIыу. 

Хуэм-хуэмурэ «Спартак-Налшыкым» джэгур игъэтэмэ-
мы жащ. Уеблэмэ, Iэмал зыбжанэ иIащ бжыгъэр къызэIуи-
хыну. АрщхьэкIэ…

ЗэIущIэр икIэм нэблэгъэхукIэ зэпэщIэтыныгъэр нэхъ 
кIащ хъэ къэхъурт. Егъэлеяуэ дунейр зэрыхуабэм футбо-
листхэм я къарур щIихат. 

Къыпщыхъунут джэгур зэрытемыгъэкIуауэ зэфIэкIыну 
икIи ар нэхъ захуагъэт. ЗэIущIэм хухаха зэманыр иухыу 
 судьям иджыри дакъикъиплI къыщыщIигъуам лъэны-
къуитIри абы щыгуфIыкIыщауэ фэ ятеттэкъым. Мы дуней 
хуабэм игъэмэхахэм ар зэрыхъукIэ иралъэфэкIынурат. 
АрщхьэкIэ, къыщIагъуа зэманыр щиух дыдэм, хэгъэрей-
хэм я гъуащхьауэ Берснёвыр, зыри пэмыплъэххауэ, и за-
къуэ ди гъуэм къыбгъэдэхутащ. Абы топыр Къумыкъум 
щхьэпридзри, «Астрахань»-м текIуэныгъэр къыхуихьащ. 
Iуэхур ягъэзэкIуэжыну «Спартак-Налшыкым» и футбо-
листхэм секунд бжыгъи къахуэнэжатэкъым. Арати, 0:1-у 
къыхагъэщIауэ къагъэзэжащ.

АдэкIэ щыгъуазэ фыхуэтщIынщ Урысей Федерацэм 
футболымкIэ и етIуанэ лигэм и «Б» дивизионым и ЕтIуанэ 
гупым и зи чэзу зэIущIэхэм къарикIуа бжыгъэхэм: «Побе-
да» (Хасавюрт) - «Алания-2» (Владикавказ) - 2:3, «Дина-
мо-2» (Мэхъэчкъалэ) - «Легион» (Мэхъэчкъалэ) - 0:0. 

КъыкIэлъыкIуэ джэгугъуэр «Спартак-Налшыкым» Уры-
сей Федерацэм и кубокыр къэхьыным ехьэлIа зэхьэзэ-
хуэм щригъэкIуэкIынущ. ШыщхьэуIум и 23-м ди щIалэхэр 
Ставрополь къалэм щыIущIэнущ абы и «Динамо»-м.

ХЬЭТАУ  Ислъам.

Сабий къезышэкIхэр сакъын папщIэ

лэжьыгъэм зэры хуэ хьэ зы-
рыр: хуит зыщI категорие 
яIэ, илъэс дапщэ хъуауэ  мы 

Iуэхум пэрыт, гъуэгум зэры-
щызекIуэ хабзэр къыщызэ-
пауда къэхъуа. 

Къэпщытэныгъэм къы зэ-
ригъэлъэгъуамкIэ, школ ав-
тобус 52-р лэжьыгъэм хуэ-
мыхьэзыру къалъытащ, 
абы  хэм ящыщу техникэ 
 ныкъусаныгъэхэм къыхэ-
кIыу 6, ОСАГО страховой по-
лис зимыIэу 2, техникэр и 
чэзум къримыгъэпщытауэ 
1, зи тахографыр мытэмэму 
3, шоферхэм хуэфащэ кате-
горие ямыIэу 29-рэ, къе-
шэкIынымкIэ лицензэ зи-
мыIэу 2. 

ГИБДД-м и лэжьакIуэхэм 
шоферхэр къыхураджащ 
гъуэгум зэрыщызекIуэ хаб-
зэхэр Iэмал имыIэу ягъэ-
зэщIэну, псом хуэмыдэу са-
бийхэр къешэкIыныр  шы-  
нагъуэншэу щытын папщIэ 
щIапхъэхэр зыща мы гъэ-
гъупщэну. 

БАХЪСЭН  Азэмэт.

Къаплъэнхэр
ЩIы Хъурейм и щIыпIэ дэ-
гухэмрэ цIыхухэр зэран 
зыхуэмы хъуфу къыщызэте-
на Iэхэ лъахэ закъуэтIа къуэ-
хэмрэ къап лъэнхэм ящыщу 
мы зэманым ирихьэлIэу 
къащы хуэбжар, псори зэ-
хэту, мини 5 иримыкъущ. 
Абы щыгъуэми, я бжыгъэм 
зэрыщытыпхъэу зэрыхамы-
гъэхъуэфыр къэт лъы тэмэ, зи 
гугъу тщIы псэущхьэ дахэхэм 
я къэкIуэнур ды зы гъэ гуза-
вэщ. ЗэрыхуагъэфащэмкIи, 
ЩIы Хъурейм  къап лъэну те-
там я бжыгъэм иужьрей 
илъэсищэм къриу быдэу хуэ-
дэ 25-кIэ хэщIащ. Зэры-
гурыIуэгъуэщи, а псэущ  хьэ 
дахэхэр нэхъыбэу зэте зыу-
кIэр хабзэм ебакъуэу абы хэм 
ещакIуэхэрщ. 

Мыдрейуи, ди гуапэ зэры-
хъунщи, Урысей Федерацэр 
хабжэ дызытепсэлъыхь хьэ-
кIэкхъуэкIэр нэхъ щахъумэ 
икIи зыхуей нэхъ щыхуа-
гъазэ къэрал закъуэтIакъуэ-
хэм. Пса лъэм къыдэкIуэу 
къыхэд гъэ щынщи, дуней 
псом щы нэхъ ин дыдэ 

«амур» лъэп къыгъуэм щы-
щу дэнэ лъэ ныкъуэкIи къы-
щызэтенам я процент 95-м 
(къаплъэн 400 - 500-м) я 
зэхэзекIуапIэр ди къэ ралым 
КъухьэпIэ Жы жьэм кIэ щыIэ 
и щIыналъэрщ.

 И лъэпкъыгъуэхэр

Къаплъэныр щIым къы-
щы зы кIухь хьэкIэкхъуэкIэ 
нэхъ ин дыдэхэм хабжэ. 
 Хъум и хьэ лъагъыр килогра-
мм 275-м нызэрохьэс (кило-
грамм 320-м щынэблагъи 
къэхъуу), и пкъым и кIыхьа-
гъыр метри 2,5-м къыще-
гъэжьауэ метри 2,8-м щынэ-
си къохъу, и щхьэр здэ щы-
IэмкIэ метрым щIигъу щи-
лъагагъщ.

И фэм хэплъагъуэ кусэхэм 
я зэхэлъыкIэр лъэпкъыгъуэ 
къэс зэщхькъым, иризэха-
гъэ  кIыуи апхуэдэщ.

Къаплъэн лъэпкъыгъуэ-
хэм ящыщу мы зэманым 
къызэтенар 6 къудейщ (абы 
ипэкIэ зэхацIыхукIыу къе-
кIуэкIа 9-м ящыщу).

Къызэтенэжахэр 

«Бенгалие» къаплъэныр и 
бжыгъэкIэ ди планетэм щы-
нэхъыбэ дыдэщ, Индием, 
Бангладешым, Бутаным, 
Не палым щыхэгъэрейщ. 

Малайзием щыIэ лъэп-
къыгъуэр а хэгъэгум хыхьэ 
Малаккэ хытIыгу ныкъуэм 
щы зэхэзокIуэ. 

Китайм узыщрихьэлIэр 
лIэужьыгъуэ щхьэхуэщи, а 
хэкум и цIэр зэрехьэ.

Таиланд, Лаос, Камбоджэ, 
Вьетнам, Мьянмэ къэрал-
хэм узыщыхуэзэ лъэпкъы-
гъуэм «индокитай» цIэр зэ-
рехьэ. 

Къаплъэнхэм ящыщу я нэ-
хъ цIыкIу дыдэм и хьэлъа-
гъыр килограмми 150-м ны-
зэ ры хьэсщ, Индонезием 
хыхьэ  Суматрэ хытIыгум 
ущрохьэлIэ, зэреджэри а 
щIыпIэр къызэрацIыхурщ.

   КЪУМАХУЭ  Аслъэн.

шГъэ еджэгъуэщIэм щIидзэжыным ирихьэлIэу автоин-
спекторхэм, КИФЩI-м щыIэ «Роспотребнадзор»-м и 
МТУ-м, КъБР-м Транспортымрэ гъуэгу хозяйствэмкIэ и 
министерствэм, щIыналъэ егъэджэныгъэ IэнатIэхэм        
я лIыкIуэхэмрэ еджапIэхэм я унафэщIхэмрэ ящIыгъуу 
къапщытащ школ автобусхэр. 

Фэеплъхэм  якIэлъоплъ
Ди республикэм и гъуэгу 

фондым и мылъкум къы -
хэкIа ахъшэкIэ Май къа-
лэм щызэрагъэпэщыжащ 
куэд щIауэ лэжьыгъэ  
щрамыгъэкIуэкIа Желез-
нодорожнэ уэрамыр - 
Красноармейскэ уэрам-
дыхьэм къы щыщIэдзауэ 
Къэбэрдей-Балъкъэрым 
щыIэ щIыуэпс фэеплъым    
(Пуш  киным и жыгейм) 
нэсыху.

АБЫ къыдэкIуэу асфаль-
тыр щIэуэ тралъхьащ Киро-
вым и цIэр зезыхьэ уэра -
мым щыщу зы километрым 

ЩIыналъэр  зэIузэпэщ ящI
щIигъум - Комсомолым и 
цIэр зезыхьэ, Соединитель-
нэ уэрамхэм я зэхуакум.

ШыщхьэуIум и кIэм нэсыху 
Кировым и цIэр зезыхьэ 
уэрамыр къагъэнэхунущ, ку-
рыт еджапIэ №2-м екIуа-
лIэу.

Май къалэм дэт Полупро-
водник заводым и паркыу 
щыта, щIыпIэ бгынэжам 
иджыпсту школыщIэ щащI. 
УхуэныгъэщIэм и фIыгъэкIэ 
хьэблэр зэIузэпэщ ящIы-
нущ, паркым пэгъу нэгъу, 
фэтэр куэду зэхэт унэхэм 
щыпсэу сабийхэр дяпэкIэ зы 
сменэу еджэнущ, школым 

екIуалIэу гъуэгущIэ яхуэ-
нущ, уэрамыр  къагъэ- 
 нэхунущ, еджапIэм екIуа-
лIэу автобусхэр тра гъэу-
вэнущ. Школыр хьэзыр хъу-
нущ мы гъэм и дыгъэ-
гъазэм.

2025 гъэм ирихьэлIэу Май 
щIыналъэм щаухуэнущ гек-
тари 100 зи инагъ нэгузе-
гъэужьыпIэ. «Кавказым и 
лъахэ» - аращ абы фIа -     
щыну зытраухуар. Абы 
илъэсым и кIыхьагъкIэ 
щылэжьэнущ гъэмахуэ ак-
вапарк, цIыхубзхэм я аква-
парк, сабий джэгупIэхэр, 
къежэхыпIэхэр, спор тымкIэ 

утыкухэр, коттеджхэр, хьэ-
щIэщхэр.

КъищынэмыщIауэ, сабий 
зы миным тещIыхьауэ абы 
къыщызэIуахыну лагерь           
ехьэ  жьам зыщагъэпсэху-          
нущ Къэбэрдей-Балъкъэрым 
и мызакъуэу, ди къэралым и 
адрей щIы налъэхэм къикIа 
сабийхэми. Апхуэдэ ухуэны-
гъэ ехьэ жьам зи мылъку 
хэзылъ хьэ хэм зэрыжаIамкIэ, 
зыгъэп  сэ хупIэм и фIыгъэкIэ 
цIыху 1200-рэ лэжьыгъэкIэ 
къызэ ра гъэпэщынущ. 2024 - 
2025 гъэхэм къриубыдэу нэгу-
зегъэужьыпIэр хьэзыр хъу-
нущ, - жиIащ а ухуэныгъэмкIэ 
пэхуэ щIэр къыхэзылъхьа Гла-
шевэ Танзиля. 

ШЭРЭДЖ  Дисэ. 

Псэущхьэхэм  я  дунейм 

Щэнхабзэ


